
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE




Kliek op die knoppie en besoek ons sinode se webwerf [www.ngk-ntvl.com]  

15 Mei 2009 
  ______________________________________________________________________
Kerk-kommunikasie: Nuwe bla(a)d(jie)
 

Kommunikasie in die NG Kerk het weereens 'n nuwe blaadjie omgeslaan met die verskyning van die jongste Kerkbode.  Daarbenewens verskyn die nuwe webwerf van die blad eersdaags, as 'n groot stap in die rigting van 'n aanvullende, gereelde elektroniese Kerkbode.  
>>  Teken gerus in by http://www.kerkbode.co.za/kerkbode/tekenin.asp of skakel Jeanne by 021 864 8252. [Uittreksel uit Vrydagnuus 15 Mei 09]
 

Jaarboek 2010

'n Mens kan amper nie glo dat dit weer tyd is om aan die volgende uitgawe van die Jaarboek te begin werk nie. 
>>  'n Epos sal binnekort deur Hermien aan ons leraars en gemeentekantore gestuur word waarin die Jaarboekgegewens vervat word. 
>>  Bring asb die nodige wysigings aan.  Leraars:  kontrolleer asb ook jul inligting, bv kwalifikasies, bedieningsgeskiedenis ens.
>>  'n Vriendelik versoek dat almal, soos in die verlede, spoedig op dié epos sal reageer om die groot taak vinnig en akkuraat af te handel.  
>>  Baie belangrik :  geen veranderinge moet direk aan die Kantoor van die Jaarboek gestuur word nie - die sinodale kantore versamel alle inligting.

Winterhoop 2009
 

Gustav Claassen (voorsitter van die Sinodale Diensraad vir Gemeenskapsbetrokkenheid) vra deelname aan “Projek Winterhoop 2009).  Hy skryf soos volg:
>>  Projek "Winterhoop” is al reeds vir nege jaar aan die gang en ons wil al ons gemeentes uitnooi om hierdie jaar deel te wees van hierdie spesiale veldtog. Ondersteun asseblief die projek om die arm en minder bevoorregtes in ons gemeenskappe te help. 
>>  Hierdie landwye veldtog is geïnisieër deur PEN in Pretoria en MES in Johannesburg. Projekte en instansies van die NG Kerk baat al geruime tyd by hierdie jaarlikse insameling. PEN het ingestem dat die kerk kan help om die projek verder uit te brei as maar net die nabye Pretoria omgewing.   
>>  Afgesien van instansies in die Pretoria omgewing wat reeds baat vind, wil ons hierdie jaar ook in ander gebiede van ons sinode 'n verskil maak. Met die oog op groter betrokkenheid is Rustenburg en Polokwane as fokusareas gekies.  Die gemeentes in hierdie areas gaan projekte of instansies identifiseer wat kan baat vind by die insameling.
>>  Die gedagte is dat Pinkster 2009 die geleentheid kan wees om hierdie projek af te skop in gemeentes. Winterhoop duur egter van 1-20 Junie.
>>  Indien meer inligting benodig word skakel gerus met Gustav Claassen 0828561943 / gustavcl@mweb.co.za 

>>  "Winterhope" aflaaipunte:  Raadpleeg die Verskil van 8 Mei 09 vir 'n volledige lys.

Taakspan vir ekologie
 

Die Diensraad vir Gemeenskapsbetrokkenheid het begin met 'n taakspan vir ekologie. Die doel van die taakspan is om gemeentes te dien rondom ekologiese verwante sake en uitdagings. Wenke en inligting oor hoe om as gemeentes meer ekologies betrokke te raak wil deur dié taakspan beskikbaar gestel word. In die geval van ekologiese vergrype wil dit ook 'n profetiese stem laat hoor. 

NB  Indien daar enige iemand is wat graag deel wil wees van die werksaamhede van hierdie taakspan veral in die Polowane (noordelike sinodale gebied) en Rustenburg (noordwestelike sinodale gebied) kontak asb met Gustav Claassen 0828561943 gustavcl@mweb.co.za . 
 

Werksessie: Konsep Kairos-dokument oor klimaatsverandering 

Prof Klippies Kritzinger gee kennis van 'n uitnodiging (veral aan leraars in Pretoria-omgewing) na ‘n werksessie saam met prof Ernst Conradie (UWK) om die bewoording van ‘n konsep Kairos-dokument oor klimaatsverandering te bespreek.  Die proses word bestuur deur die SARK (Wes-Kaap)

Daar is twee geleenthede: 
*  Vir studente - Donderdag 21 Mei 2009, 10:00-13:00, Sediba House kamer 313, Bosmanstraat 173 (in ‘n kantoorgebou direk langs Dibukeng en die Grootkerk, in ‘n klaskamer van die VGK se teologiese skool )
*  Vir predikante, dosente en andere - Vrydag 22 Mei 2009, 09:00-13:00, Samuel Pauw-gebou 6-22, Unisa

‘n Kopie van die konsepdokument kan bestel word by mev M Willemse, willemj@unisa.ac.za, (tel 012 429 4477)
Mentorskap
 

Het jy iemand wat saam met jou die pad kan loop en in jou vreugdes en swaarkry kan deel? ... Nee, nie jou man of jou vrou nie, maar ‘n mentor wat ook as ‘n  klankbord kan dien  en by wie jy objektiewe terugvoer kan kry. 
 

>>  Indien jy belangstel in ons mentorskapprogram kontak Johan van den Heever gerus ansjohan@eject.co.za 
>>  Mentorskapkursus 9 – 11 Junie (Sentrum vir Kontekstuele bediening) 
>>  R950 - skryf in by suki.vanjaarsveld@up.ac.za 
Teo-nuusbrief

Vandag skryf Gerda de Villiers oor die rol wat tradisie in die geloof speel en Dr Dawid de Villiers ‘n kort essay na aanleiding van Moedersdag. Vervolgens lewer prof Gerrit Olivier ‘n bydrae oor musiekopleiding en die orrelis se posisie in die kerk. Ten slotte is daar ‘n meditasie van Alphonso Groenewald oor Eksodus 16
Gesondheidsorg-Sondag, 18 Oktober
Soos wat vir baie jare die tradisie geword het, bevorder Christen Geneeskundige Bond van Suid Afrika (CGB) en Healthcare Christian Fellowship International (HCFI) vanjaar weereens gesamentlik die herdenking van Gesondheidsorg-Sondag op die derde Sondag in Oktober. Vanjaar val Gesondheidsorg-Sondag op 18 Oktober en die voorgestelde tema is "Gesondheid vir Almal"  Lees in die aangehegte dokument  meer oor hierdie geleentheid.
 

Oplossing vir tienerbyeenkomste
 

Ds Gielie Loubser van die NG Jeugkantoor skryf soos volg:  Vir jare weet ons tieners bly die moeilikste mark om materiaal voor te skep.  Die Jeugkantoor het egter een produk wat kan help.  Lifeway, een van die grootste publiseerders van Christelike materiaal, het ’n wonderlike reeks wat in SA kan werk. 
*  Die Jeugwerkers Vereniging  moes tussen ’n klomp produkte kies en FUEL het uitgestaan.  Dis ’n produk bestaande uit 12 byeenkomste.  
*  Elke byeenkoms het 3 verskillende produkte: The spark , wat ’n hoogs professionele video-snit is wat as inleiding gebruik kan word, Fanning the Flame  ’n sessie wat deur tieners self aangebied kan word en Combustion - die Bybelstorie wat deur ’n teoloog aangebied word. 
*  ’n Stel bestaan uit 3 CD’s en 2 DVD’s.  Die aankoop prys is $149.95, maar ons het die regte bekom om dit vir R300 (posgeld uitgesluit) te verkoop in Suid-Afrika.  
*  Kontak gerus die Jeugkantoor by 021-957 7199 of jeug@kaapkerk.co.za  om te bestel.
 

Konferensies en kursusse
1.  Sentrum vir Kontekstuele Bediening en Sentrum vir Bedieningsontwikkeling Excelsus, Fakulteit Teologie, Universiteit van Pretoria
Jy word vriendelik uitgenooi na die geleenthede/kursusse vir voortgesette bedieningsontwikkeling wat in Mei en Junie begin.  [Sien aangehegte dokument.]   Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans 'akademiese programme'  Navrae:  Suki van Jaarsveld 012-420 4951 / suki.vanjaarsveld@up.ac.za
**************************************************************************************** 

2.  In samewerking met die Noordelike Sinode bied die Sentrum vir Kontekstuele Bediening en Excelsus 'n dagseminaar vir kerkrade se Kommissies vir Diensverhoudinge aan. Die plek is Stellastraat (Suidoos-Pretoria) se kerksentrum en die datum is Saterdag 20 Junie 2009.  Meer inligting word aangeheg 
****************************************************************************************

Gemeente- en kollega-nuus

Pretoria-Dowes: Op Saterdag 6 Junie hou die gemeente BASAAR op die gesamentlike kerkterrein Jakaranda/Pretoria Dowes, h/v Jacobsstraat & Tiende Laan, Gezina.  Die oggend skop af met ‘n verfrissende Pretstap en dan ‘n heerlike Ontbyt. Kaartjies vir die ontbyt kan vooraf reeds bestel word – kies tussen ‘n BLOUBUL-ontbyt; ‘n BARBIE-ontbyt of ‘n BULLETJIE-ontbyt. Vanaf krummelpap tot Bosveld-wors, van gesondheidsmuffins tot joghurt; van spek & roer-eier tot tuisgebakte brood! Talle lekker-eet-stalletjie vanaf 09h00 tot 15h00.
>>  Vir enige verdere navrae kontak gerus Chris Malan by 0721987279 of e-pos Arina Visser by ptadowes@mweb.co.za of sms 0825036287


Ten slotte

*  Webwerf 
Stel jy belang in die nuutste nuus oor die NG Kerk - en sommer ook oor die e-nuusbriewe van die ander sinodes?  Gaan kyk gerus by www.kerkenuus.co.za
****************************************************************************************
 *  Grappie 

So adverteer 'n mens jou kerk...
 

BYLAES
 GESONDHEIDSORG-SONDAG, 18 OKTOBER 2009

Hierdie inligting word namens die Christen Geneeskundige Bond van Suid Afrika (CGB) en Healthcare Christian Fellowship International (HCFI) bekend gestel. 

Ons groet u in die Naam van ons opgestane Verlosser, Jesus Christus! 

Soos wat vir baie jare die tradisie geword het, bevorder ons twee verenigings vanjaar weereens gesamentlik die herdenking van Gesondheidsorg-Sondag op die derde Sondag in Oktober. Vanjaar val Gesondheidsorg-Sondag op 18 Oktober en die voorgestelde tema is "Gesondheid vir Almal". 

Die viering van Gesondheidsorg-Sondag het sy ontstaan gedurende die 90's in die Verenigde Koninkryke gehad. Van daar het dit oor die res van die wêreld begin versprei. Dit word naby aan 18 Oktober gevier, traditioneel as Sint Lukasdag bekend. In Suid-Afrika het die viering van Gesondheidsorg-Sondag van krag tot krag gegaan, en meer as 5,000 Suid-Afrikaanse gemeentes neem jaarliks aan die vieringe deel. 

Die doel van hierdie vieringe is: 

* Om gesondheidswerkers en hulle aktiwiteite spesifiek onder die (voor)biddende aandag van die gemeenskap van gelowiges te bring. 
* Om die invloed wat die gelowige gemeenskap op gesondheidsorg het, uit te lig en te beklemtoon. 
* Om aktiewe ondersteuning van kerkverwante gesondheidswerkers en gesondheidsorg-projekte aan te moedig. 

"Gesondheid vir almal" is inderdaad 'n toepaslike tema vir die Suid-Afrikaanse situasie. Die woorde word dikwels deur politici gebruik om aan te dui dat toegang to gesondheidsorg 'n basiese mensereg is. Ver verwyder van hierdie optimistiese uitlatings swoeg Christen gesondheidsorgwerkers daagliks teen oneindige struikelblokke om in die voetstappe van Jesus die siekes in die gemeenskap te dien. Ons dank die Here vir hulle wat geroep is om as dokters, verpleegkundiges en ander gesondheidsberoepe te dien en wil hierdie dag gebruik om hulle en hulle diens aan Sys org op te dra. 

Ons vertrou dat u gemeente ook op 18 Oktober aan hierdie vieringe sal deelneem. Binne 'n paar weke sal u verdere inligting ontvang, met wenke en idees. Vir nou sal ons dit hoog op prys stel indien u hierdie datum in u dagboek sal aanteken. 

Saam in die diens van die Groot Geneser, 

Lucy Hollands (CGB) 
Erica Grunewald (HCFI) 

*** 
Die Christen Geneeskundige Bond van Suid-Afrika getuig al vir meer as 50 jaar vir Christus. Die doel van die Bond is om gesondheids¬werkers te bemoedig om Jesus in hulle daaglikse praktyk te verheerlik, om sodoende hulle geloof en diens te verbind. Deur die gemeenskaplike studie van die Woord, gebed en byeen¬komste word lede versterk en bemoedig in hulle werksomstan¬dighede. Deur volgens die voorbeeld van Christus te dien, dra Christen gesondheidswerkers 'n boodskap van hoop, liefde en genesing uit na 'n gebroke wêreld. 
*** 
Healthcare Christian Fellowship is interdenominaal en werk as 'n verlengstuk van die kerk. Gedring deur die Here het Carl en Francis Grim dié Bond in 1936 in Suid-Afrika gestig. Hiervan¬daan het die Bond deur baie dele van die wêreld versprei. Die missie van HCF is om God se koninkryk in die gesondheidsorg¬veld uit te dra deur gebed, evangelisasie en dissipelskap. Christene in die gesondheidsorgveld het unieke geleenthede vir getuienis en diens deur ontfermende bediening aan die behoef¬tes van die hele mens. 


www.cmf.org.za 
Sorg vir die versorger 
Caring for the caregiver
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Die Sentrum vir Kontekstuele Bediening

en
Sentrum vir Bedieningsontwikkeling

Excelsus

ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling wat in Mei en Junie begin. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. .

	MEI


Radio Kommunikasie

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Plek: Port Elizabeth: 25 – 27 Mei 2009 (Adres word by inskrywing verskaf)
Kursusleier: Dr Flip Loots

	JUNIE


Prediking

Doel van die kursus:

Prediking is een van die belangrikste maar tegelyk ook een van die mees uitdagende bedienings in die Kerk. Die doel van hierdie kursus is om leraars verder toe te rus en te motiveer om effektief te kommunikeer wanneer die evangelie binne die Suid-Afrikaanse konteks in die vorm van prediking oorgedra word.

Wie mag inskryf:
Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese kursusse by hierdie Sentrum te voltooi.

Nota: Hierdie kursus word slegs in Engels aangebied.

Struktuur en duur van die kursus:

Die kursus strek oor een jaar. Gedurende hierdie jaar word twee periodes van kontakonderrig bygewoon. Tuiswerk-opdragte maak deel van die kursus uit. Toetsing vind tydens die kontakweke plaas.

Datums van die kontakweke:

Week 1: 01 – 04 Junie 2009 


Week 2:  12 -  15 Oktober 2009

Plek:  Teologie Gebou, UP kampus.

Aanbieders:  Prof Hennie Pieterse, Dr James Kirkpatrick (OT), Prof Dirk vd Merwe (NT), Prof Malan Nel (week 2)

Vir detail: www.ccm.up.ac.za
Radio Kommunikasie

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Plek: George: 01 – 03 Junie 2009 (Adres word by inskrywing verskaf)
Kursusleier: Dr Flip Loots

Basiese Bemarkingsbeginsels vir Gemeentes

Doel van die Seminaar: 

Die doel van hierdie seminaar is om kerkleiers toe te rus met basiese bemarkingskennis en -vaardighede. Die oogmerk is om hulle in staat te stel om pasgemaakte bemarkingsprogramme vir hul gemeentes te ontwikkel. Klem word gelê op die bemarking van die gemeente se dienste, en op die opbou van langtermyn verhoudings met die lidmate. Praktiese voorbeelde en navorsingsresultate uit Suid-Afrika en die buiteland word gegee om die waarde wat 'n goeie bemarkingsprogram vir die kerk mag hê, te onderstreep. 

Wie kan inskryf? 

Gemeenteleiers, personeel, en geestelike werkers in kerke (gemeentes) en ander geloofsorganisasies. 

Struktuur en duur van die seminaar: 

Die seminaar word oor een dag aangebied. Die seminaar is interaktief en sluit praktiese oefeninge en rollespel in. Persoonlike ervarings word onderling in die groep uitgeruil. 

Aanbieder:  Prof Ernie North (Bestuurswetenskappe)

Datum en Plek: Pretoria, 02 Junie 2009 

Vir detail: www.ccm.up.ac.za
Jeugbediening

Doel van die kursus: 

Die bediening aan kinders en jongmense in Suid- en Suider Afrika is ‘n groot  uitdaging. Deur hierdie kursus word leraars en ander jeugleiers opgelei en gemotiveer om ‘n effektiewe bediening aan klein kinders, tieners en jongmense te behartig binne die Suid- en Suider Afrikaanse konteks. 

Wie mag inskryf? 

Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese  kursusse by hierdie Sentrum te voltooi. 

Nota: Studente wat kwalifiseer om in te skryf vir ‘n Meestersgraad by die Fakulteit 

Teologie, Universiteit van Pretoria, kan hierdie kursus aanbied as deel van ‘n gestruktureerde Meestersgraad in Praktiese Teologie. 

Struktuur en duur van die kursus: 

Die kursus strek oor twee jaar. Gedurende hierdie tydperk is daar vyf periodes van kontakonderrig (Meestersgraad studente woon ook in die Fakulteit ‘n seminaar oor navorsing by). Tuiswerkopdragte maak deel van die kursus uit. Toetsing vind tydens die kontakweke plaas. 

Datums van die kontakweke: 

Kontakonderrig begin op die volgende datums, en duur telkens vier dae: 

Week 1: 8 – 11Jun 2009 
Week 4: 28 – 30 April 2010 

Week 2: 14 – 17 Sept 2009
Week 5: 26 – 29 Julie 2010 

Week 3: 01 – 04 Febr 2009 

Vir detail: www.ccm.up.ac.za

‘teologiese wandel ......stadswandel’ 

Ontdekking van nuwe maniere om kerk 

te wees in stedelike kontekste 

Doel van die kursus

Regdeur die wêreld het stede die enjins geword wat amper elke aspek van ons wêreld-gemeenskap aandryf van ons mikro-en makro-ekonomieë tot die klere wat ons dra en dít wat ons, ons kinders leer. Stede het die spilpunte geword waarom ons regerings en besigheidsektore wentel. Hiér vind ons ook die vernaamste afsetgebiede van amper enigeiets: van verpakte katoenbolletjies tot 

atoomwapens. 

Dit het ook die enjin geword wat ons denke oor kerk en teologie aandryf omdat ons in die stad ‘n natuurlike laboratorium aantref van amper elke denkbare menslike kondisie. In die stad vind ons die arme en die ryke en die sg. middelklas; ons vind hiér plaaslike Suid-Afrikaners en vreemdelinge; gesonde mense en baie siekes; die aanvaarbares en die onaanvaarbares; dié wat huise het en die haweloses. Hiér hoef ons nie te gaan soek vir die sosiale “Goliats” 

van ons tyd nie. In die stad kom hulle ons tegemoet en in ons ontmoetings word ons teologie en kerkmodelle uitgedaag, en as ons sterk en oop genoeg is, verander en versterk.

Kursusleier: Ds Francois Smit en talle kenners uit Suid-Afrika en Afrika

Datum: 08 – 10 Junie 2009

Plek: Bosmanstraat, Pretoria.
Vir detail: www.ccm.up.ac.za
Opleiding van mentors

Doel van die kursus

Pastors beleef dikwels dat hulle in hulle eie persoonontwikkeling stagneer. Dit is een ding om kennis op ’n wye front te ontwikkel, maar waar kry hy of sy objektiewe terugvoer en insette wat hulle lewens kan verander.

Die kursus het dan ten doel om leraars op te lei om mentors te kan wees vir ander in die bediening, maar ook om ’n mentorsprogram vir hulle gemeentes te ontwikkel.
Kursusleier: 

Dr Johan van den Heever.

Plek: Teologie Gebou, UP.

Datum: 09 – 11 Junie 2009
Vir detail: www.ccm.up.ac.za
Wie leef, leer. Wie leer, leef.
Jy is welkom as student by die Sentrum. Kontak ons gerus.
Web: www.ccm.up.ac.za
Ons hoop om jou in een van ons geleenthede vir voortgesette bedieningsontwiikkeling te sien. 

Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

EXCELSUS

(SENTRUM VIR BEDIENINGSONTWIKKELING)

in samewerking met

DIE SENTRUM VIR KONTEKSTUELE BEDIENING

en die

NOORDELIKE SINODE

SEMINAAR

KERKRADE SE DIENSVERHOUDINGKOMMISSIES

Doel van die Seminaar

Kerkrade se Diensverhoudingskommissies (DVK) word dikwels oorweldig deur die omvang van die taak wat hulle het om die diensverhouding tussen werkgewer (die kerkraad) en werknemer (leraar en ander personeel) te bestuur. Hulle het gereeld te doen met  situasies waar werknemers in diens gestel  word;  dissiplinêre optrede verlang word en waar werknemers soms ook ontslaan moet word.  Verder het die DVK ook te doen met die bestuur, loopbaanbeplanning en versorging van die personeel.  Die seminaar is daarop gerig om DVK’s in staat te stel om die proses van kontraktering, evaluering, bestuur en versorging van personeel te hanteer. 

Wie mag inskryf?

Alle lede wat op DVK’s dien  en ander belangstellendes kan die seminaar bywoon.

Struktuur en duur van die seminaar 

Die seminaar word in een dag aangebied. 

Datum en plek van die seminaar

Saterdag, 20 Junie 2009

09:00 – 15:30 

Stellastraat NG Gemeente, H/v Stella en Olivierstraat, Brooklyn, Pretoria.

Seminaarinhoud

Sessie  1: Kerkordelike en finansiële beginsels

• Hantering en uitleg van Kerkorde

· Spesifieke artikels en bepalings

· Beroeping (Artikles 7 + 8)

· Ampspligte (Artikel 9)

· Diensverhoudings (Artikels 10-14)    

· Dissipline (Hoofstuk 5)

· Verlof (Verlofreglement)

· Vergoeding

· Personeelbeleid

· Prestasie beoordeling 

Sessie 2: Menslike hulpbronbestuur en –ontwikkeling

• Die leraar as mens 

· Loopbaanbeplanning en ontwikkeling

· Geestelike versorging

· Voortgesette bedieningsontwikkeling

· Versorging van leraar se gesin 

Sessie  3

•
Basiese arbeidsregtelike beginsels

· Toepaslike wetgewing

· Werksaanbod (beroepsbrief)

· Diensooreenkoms (werkskontrak)

· Pligtestaat

•
Dissipline in die werksplek

Parallele sessies

Sessie 1:  Opstel van ’n pligtestaat en  

                 prestasie beoordeling

Sessie 2:  Hantering van dissiplinêre 

                 optrede teen leraars

Sessie 3:  Hoe DV Kommissie kan help om leraars te ondersteun in loopbaanbeplanning en ontwikkeling (VBO en begroting ens)

Seminaarleiers

Dewyk Ungerer (Sessie 1 en 3), Malan Nel (Sessie 2) en Gerrit Cloete by parallele sessies.

Koste

R160:00 per persoon (sluit verversings en middagete in).

Om in te skryf
Betaal registrasiegeld elektronies of andersins in by die rekening en e-pos of faks bewys van inbetaling. Sit asb name van persone wat inskryf en ID nommers by. Rekeningbesonderhede: TSO, ABSA Pretoria, Rekening nr 1420 830 463 Takkode 323345

Kontakbesonderhede van Excelsus

Ferdie Clasen

vbo@excelsus.org.za  

Tel: (012) 809-0107

Faks: (012) 809-0445
Terug na Verskil






